
VI. ANUNCIOS
A) ADMINISTRACION AUTONOMICA

VICEPRESIDENCIA SEGUNDA E CONSELLERIA DE MEDIO AMBIENTE,
TERRITORIO E VIVENDA

ACORDO do 7 de xullo de 2023 polo que se inicia o procedemento para a
elaboracion do Plan de xestion do monumento natural A Carballa da Rocha, no
concello de Rairiz de Veiga (Ourense).

A Carballa da Rocha é un fermoso exemplar de Quercus robur L. de notables dimen-
sions que se atopa no lugar da Touza, na parroquia da Sainza, no concello de Rairiz de
Veiga, na comarca da Limia (provincia de Ourense).

Atendendo tanto a singularidade da arbore como a contorna en que esta, onde abondan
outros exemplares de carballo de grandes dimensiéns, o 23 de marzo de 2007 publicou-
se no Diario Oficial de Galicia (num. 59) o Decreto 45/2007, do 1 de marzo, polo que se
declara monumento natural A Carballa da Rocha, no concello de Rairiz da Veiga, por ser
merecedora dunha proteccion especial. Este monumento natural conta cunha superficie
aproximada de 0,64 hectareas.

Tal e como se indica no decreto de declaracion, A Carballa da Rocha erixese nunha
formacion arborea de notoria singularidade e beleza, amosando interese cientifico, cultural
e paisaxistico. Presenta un fuste impresionante, cunha circunferencia normal do tronco de
6,25 m e unha circunferencia basal de 12,30 m. O tronco bifurcase & altura de 6,3 m en
duas grandes pdlas. O diametro da sua copa é de 27,05 m e a sua superficie de 574,38 m?2.

Acada a excepcional altura de 31,3 m e estimaselle unha idade de entre 250 e 500 anos.

O artigo 25 da Lei 5/2019, do 2 de agosto, do patrimonio natural e da biodiversidade de
Gallicia, establece que os monumentos naturais son espazos ou elementos da natureza
constituidos basicamente por formacions de notoria singularidade, rareza e beleza que me-
recen ser obxecto dunha proteccion especial. Considéranse tamén monumentos naturais
os elementos que fosen expresamente declarados como arbores senlleiras e monumen-
tais, formacions xeoldxicas, xacementos paleontoloxicos e mineraldxicos, estratotipos e
demais elementos da xea que reunan un interese especial pola singularidade ou a impor-

tancia dos seus valores cientificos, culturais ou paisaxisticos.

Nos monumentos naturais limitarase, con caracter xeral, a explotacion dos recursos,
agas cando esta explotacion sexa plenamente coherente coa conservacion dos valores
que se pretenden protexer conforme o establecido nas suas normas de declaracién ou
xestion, ou naqueles casos en que, por razons de investigacion ou conservacién ou por
tratarse de actividades econémicas compatibles cun minimo impacto e que contribuan ao
benestar socioeconédmico ou da poboacion, se permita a devandita explotacion, logo de
autorizacion administrativa.

Segundo indica o artigo 59 da mesma lei, os monumentos naturais contaran cun instru-
mento de planificacion propio, denominado Plan de xestién, no cal se establecera o réxime
de usos e actividades permisibles, asi como as limitacidons que se consideren necesarias
para a conservacion da xeodiversidade, dos habitats e das especies.

O artigo 61 da lei establece que a tramitacion do Plan de xestion correspondelle a con-
selleria competente en materia de conservacion do patrimonio natural e a sua aprobacion
realizarase consonte o disposto nos artigos 40 e 41.

Segundo o recollido na disposicion transitoria segunda da Lei 7/2022, do 27 de decem-
bro, de medidas fiscais e administrativas, a tramitacion dos plans de xestién en espazos
naturais protexidos declarados ao amparo da Lei 9/2001, do 21 de agosto, de conservacion
da natureza que carezan dos citados instrumentos de planificacién e que non iniciasen a
sua tramitacion con anterioridade a data de entrada en vigor desta lei, realizarase tras o
acordo de inicio da persoa titular da conselleria competente en materia de conservacion
do patrimonio natural, mediante o procedemento sinalado no artigo 40.5 da Lei 5/2019,
do 2 de agosto, axustandose o contido do instrumento de planificacidon ao previsto no arti-
go 60.1, no caso dos plans de xestion.

O instrumento de planificacion aprobarase mediante decreto do Consello da Xunta de
Gallicia, por proposta da conselleria competente en materia de conservacion do patrimonio
natural.

Dado que ese espazo foi declarado monumento natural mediante o Decreto 45/2007,
do 1 de marzo, unicamente corresponde desenvolver a tramitacién e aprobacion do instru-
mento de planificacién especifico.

En virtude do establecido anteriormente,

ACORDO:

Primeiro. Iniciar o procedemento para a elaboracion do Plan de xestién do monumento
natural A Carballa da Rocha e do anteproxecto de decreto para a sua aprobacion.

Segundo.

Encomendar a sua tramitacion a Direccidon Xeral de Patrimonio Natural.

Santiago de Compostela, 7 de xullo de 2023

Angeles Vazquez Mejuto

Vicepresidenta segunda e conselleira de Medio Ambiente, Territorio e Vivenda

XUNTA
DE GALICIA

ISSN1130-9229 Deposito legal C.494-1998 https://www.xunta.gal/diario-oficial-galicia




		2023-07-14T14:41:43+0200




